ԱՄՓՈՓԱԹԵՐԹ
«Հայաստանի Հանրապետության և Եվրոպական ներդրումային բանկի միջև 2013 թվականի մայիսի 10-ին ստորագրված և փոփոխված «Երևանի մետրոպոլիտենի վերակառուցում. փուլ II» ֆինանսական պայմանագրի թիվ 4 փոփոխության» նախագծի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Ֆինանսական պայմանագրի թիվ 3 փոփոխության նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում ֆինանսական պայմանագրի  թիվ 3 փոփոխության նախագիծը ենթակա է վավերացման: 
Միաժամանակ տեղեկացնում ենք, որ վերոնշյալ նախագծի «Գործողության մեջ մտնելու ամսաթիվ» եզրույթի (ii) վավերապայմանում առկա դրույթը կարիք ունի հստակեցման, քանի որ պարզ չէ, թե նշված ապացույցը ինչ բովանդակության փաստաթղթի առկայություն է ենթադրում:
	
Ընդունվել է ի գիտություն:
ԵՆԲ-ի հետ բանակցությունների արդյունքում, հաշվի առնելով, որ ֆինանսական պայմանագրի վերջին փոփոխությանը հղում կատարված չէր, թիվ 3 փոփոխությունը վերափոխվել է թիվ 4 փոփոխության:
Փոփոխության ուժի մեջ մտնելու համար ՀՀ արդարադատության նախարարության իրավաբականան եզրակացության պահանջի դեպքում այդ մասին հստակ նշվում է նախագծում: Սույն նախագծում նշված՝ Փոփոխություններ կատարելու մասին գրության՝ Վարկառուի կողմից պատշաճ կատարումը վկայող ապացույց նշանակում է փոփոխության նախագծի ստորագրման առաջարկությանը հավանություն տալու մասին ՀՀ կառավարության որոշումը և ստորագրելու նպատակով ստացված լիազորագիրը: Նմանատիպ դրույթ ներառված է ԵՆԲ-ի հետ կնքված այլ ֆինանսական պայմանագրերի փոփոխություններում ևս, որոնց նախագծերի ներպետական համաձայնեցման փուլում ՀՀ արդարադատության նախարարության կողմից որևէ նկատառում չի ներկայացվել: 

	ՀՀ արտաքին գործերի նախարարություն
	«Հայաստանի Հանրապետության և Եվրոպական ներդրումային բանկի միջև 2013 թվականի մայիսի 10-ին ստորագրված և 2016 թվականի հունիսի 24-ին ու 2019 թվականի նոյեմբերի 27-ին փոփոխված «Երևանի մետրոպոլիտենի վերակառուցում – փուլ 2» ֆինանսական պայմանագրի թիվ 3 փոփոխություն» ֆինանսական պայմանագրով նախատեսվում է՝ փոփոխել վերջնական հասանելիության ժամկետը, որը 2021 թվականի հունիսի 30-ն է: Ինչպես նաև նախատեսվում է փոփոխել  հաստատագրված տոկոսադրույքի սահմանումը, ֆինանսական պայմանագրի Առդիր Ա.1-ը, Առդիր Ա.2-ի 4-րդ կետը, որտեղ բանկի ծրագրի ավարտական հաշվետվության տրամադրման վերջնաժամկետը նշվում է, որ կլինի 2022 թվականի սեպտեմբերի 30-ը և Առդիր Բ-ն:
	Հիմք ընդունելով  «Միջազգային պայմանագրերի մասին» օրենքի 5-րդ հոդվածի դրույթները՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության և Եվրոպական ներդրումային բանկի միջև 2013 թվականի մայիսի 10-ին ստորագրված և 2016 թվականի հունիսի 24-ին ու 2019 թվականի նոյեմբերի 27-ին փոփոխված «Երևանի մետրոպոլիտենի վերակառուցում – փուլ 2» ֆինանսական պայմանագրի թիվ 3 փոփոխություն» ֆինանսական պայմանագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	ՀՀ ֆինանսների նախարարություն
	 Հայաստանի Հանրապետության և Եվրոպական ներդրումային բանկի միջև 2013 թվականի մայիսի 10-ին ստորագրված և փոփոխված «Երևանի մետրոպոլիտենի վերակառուցում-փուլ 2» ֆինանսական պայմանագրի թիվ 4 փոփոխության» նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ պետական գույքի կառավարման կոմիտե
	Հայաստանի Հանրապետության և Եվրոպական ներդրումային բանկի միջև 2013 թվականի մայիսի 10-ին ստորագրված և 2016 թվականի հունիսի 24-ին ու 2019 թվականի նոյեմբերի 27-ին փոփոխված «Երևանի մետրոպոլիտենի վերակառուցում–փուլ 2» ֆինանսական պայմանագրի թիվ 3 փոփոխության» նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ տարածքային կառավարման և ենթակառուցվածքների նախարարություն
	ՀՀ տարածքային կառավարման և ենթակառուցվածքների նախարարությունը Նախագծի վերաբերյալ առաջարկություններ և դիտողություններ չունի:

	Ընդունվել է ի գիտություն:

	Երևանի քաղաքապետարան

	Ընդունվել է ի գիտություն:




